
AA.Nr.356/2023

GJYKATA E APELIT E KOSOVES - Departamenti pér Céshtje Administrative,
né kolegjin e pérbéré nga gjyqtarét: Ramiz Kugi kryetar, Delushe Halimi dhe Hajriz Hoti anétarg,
né konfliktin administrativ sipas padisé sé paditésit, M.K, Komuna Vushtrrisé, té cilin e
pérfagéson me autorizim avokat Nexhat Beqiri nga Vushtrria, kundér té paditurés Administrata
Tatimore e Kosovés né Prishting, me bazén juridike: kérkesé pér njohjen e sé drejtés né pérvojén
e punés, duke vendosur lidhur me ankesén e paditésit té paraqgitur kundér aktvendimit té Gjykatés
Themelore né Prishtiné - Departamenti pér Céshtje Administrative, A.nr.2072/2021, té datés
27.04.2023, né seancén e kolegjit t&¢ mbajtur me daté 08.07.2024, mori kété:

AKTVENDIM

Refuzohet si e pa bazuar ankesa e paditésit, M.K, Komuna Vushtrrisé, ndérsa aktvendimi
I Gjykatés Themelore né Prishtiné - Departamenti pér Céshtje Administrative, A.nr.2072/2021,
| datés 27.04.2023, vértetohet.

Arsyetim

Me aktvendimin e Gjykatés Themelore né Prishtiné - Departamenti pér Céshtje
Administrative, A.nr.2072/2021, té datés 27.04.2023, éshté hedhé poshté si e parakohshme padia
e paditésit, M.K, Komuna Vushtrrisé, me shenjén A.nr.2072/2021 e datés 09.09.2023, kundér té

paditurés Administrata Tatimore e Kosovés né Prishting.

Kundér aktvendimit té lartcekur né afatin ligjor ka ushtruar ankesé pérfagésuesi i
autorizuar i paditésit, avokat Nexhat Beqiri nga Vushtrria, pér shkak té: shkeljeve esenciale té
dispozitave té procedurés, vértetimit té gabuar dhe jo té ploté té gjendjes faktike dhe zbatimit té
gabuar té sé drejtés materiale. Me propozim gé té aprovohet ankesa e paditésit si e bazuar dhe té
anulohet aktvendimi i ankimuar i gjykatés sé shkallés sé paré ashtu gé té detyrohet e paditura
ATK-ja qé paditésit t ja paguaj shumén prej 0,5% té pagés bazé pér ¢do vit té ploté té pérvojés

né puné sipas rregullores e pércakton kété shumé.

Gjykata e Apelit shqyrtoi shkresat e léndés, aktvendimin e ankimuar, pretendimet
ankimore dhe pas vlerésimit té tyre né kuptim té nenit 49 té LKA-s&, si dhe nenit 194 té Ligjit té
Procedurés Kontestimore (LPK), té aplikueshém sipas nenit 63 té Ligjit pér Konfliktet
Administrativ (LKA), gjeti se:

Ankesa éshté e pa bazuar.

Nga shkresat e 1éndés rezulton se paditési ka ushtruar padi me datén 06.09.2021, né
Gjykatén Themelore né Prishtiné — Departamenti pér Céshtje Administrativé, pér shkak té
heshtjes sé administratés sa i pérket njohjes sé 0,5% né emér té pérvojés sé punés, kundér té

paditurit Administrata Tatimore e Kosovés ATK né Prishtiné.

Gjykata Themelore né Prishtiné — Departamenti pér Céshtje Administrativé me rastin e
pérgatitjes sé shqyrtimit té ¢céshtjes, ka gjetur se padia e paditésit éshté jo e ploté, ngase nuk e ka
precizuar sakté organin administrativ té paditur, vendimin pérfundimtar né proceduré
administrative, té cilin kérkon ta anulojé, ta precizojé kérkese padiné si dhe nuk jané
bashkangjitur shterja e mjeteve juridike para organit administrativ, pérderisa padia éshté e
pagarté dhe jo e ploté, gjykata me njé padi té tillé nuk ka mundur té procedojé mé tutje, andaj
me aktvendimin A.nr.2072/2021 ka detyruar paditésin gé né afat prej 8 ditésh, nga dita e marrjes

sé kétij aktvendimi, ta béjé precizimin e padisé duke precizuar sakté organin administrativ té

paditur, aktin administrativ pérfundimtar té atakuar té cilin kérkon ta anuloj, ta precizoje garté
kérkesépading, ta dorézoj kopjen e aktit administrativ té kundérshtuar sipas padisé dhe ti dorézoj
gjykatés shterjen mjeteve juridike prané organit administrativ té paditur, nén paralajmérimin se
né gofté se brenda afatit té caktuar si né pikén I té dispozitivit nuk vepron né kuptim té kétij
aktvendimi té késaj gjykate, kjo e fundit do té merr aktvendim me té cilin do t’ia hedhé poshté
padiné né kuptim té dispozités sé nenit 33.2 té Ligjit pér Konfliktet Administrative. Pérfagésuesi
me autorizim i paditésit me daté 15.09.2022 ka dorézuar parashtresén pér plotésimin dhe
precizimin e padisé me té cilén ka theksuar mes tjerash se organi administrativ i paditur éshté
Administrata Tatimore e Kosovés, ndérsa akt administrativ nuk kemi por vetém njé pérgjigjej né
bazé té kérkesés sé paditésit e dt.08.06.2021, me té cilin thuhet se M.K nuk ka béré asnjéheré
kérkese apo ankesé pér pagesén 0.5 % pér pérvojén e punés. Gjykata e shkallés sé paré me
aktvendimin A.nr.2072/2021 té datés 23.11.2022, ka hedhur poshté padiné e paditésit si té
parakohshme. Duke vepruar sipas ankesés sé paditésit Gjykata Apelit me aktvendimin
AA.nr.38/23 daté 21.03.2023, ka aprovuar si té bazuar ankesén e paditésit dhe Iénda kthehet né
shkallén e paré né rigjykim dhe rivendosje. Mes tjerash theksohet gé Gjykata e shkallés sé paré
nuk e ka vlerésuar dhe arsyetuar faktin se paditési kishte parashtruar padi pér shkak té heshtjes
administrative, pasi qé mé daté 08.06.2021 Kishte parashtruar tek e paditura kérkesén me shkrim
pér njohjen e pérvojés sé punés, e paditura me daté 27.07.2021 kishte kthyer pérgjigje me shkrim
por nuk kishte nxjerré vendimin administrativ ashtu si¢ kérkohet me LPPA pér tu konsideruar
mé pastaj akti si né formén ashtu edhe né pérmbajtje akt administrativ, andaj pérgjigja me shkrim
e té paditurés nuk mund té konsiderohet si akt administrativ e ku pastaj paditési do ti lindte e
drejta pér té zhvilluar procedurén e métutjeshme administrative dhe se paditési me padi ka
kérkuar mbrojtjen gjygésore pér shkak té heshtjes administrative andaj padia e paditésit nuk
mund té konsiderohet si e parakohshme dhe té konstatohet se i njéjti nuk i ka shterur mjetet
juridike.

Gjykata e shkallés sé paré mbi bazén e konstatimeve té€ Gjykatés sé Apelit dhe po ashtu
referimit né hapje té shqyrtimit gjygésor fillimisht ka vlerésuar se a jané plotésuar kushte pér
hapjen e shqgyrtimit gjygésor duke ju referuar Ligjit pér Konfliktet Administrative (LKA),
pérkatésisht nenit 9, i cili pércakton se: “Gjykata né konfliktin administrativ vendos pér
ligjshmériné e akteve pérfundimtare administrative, me té cilat organet e administratés, né
ushtrimin e autorizimeve publike, vendosin pér té drejtat, detyrimet dhe interesat juridike té
personave fiziké dhe juridiké né ¢éshtjet administrative”. Ndérsa me nenin 14 té Ligjit pér

Konfliktet Administrative pércaktohet se : “Konflikti administrativ mund té fillojé edhe kur

organi kompetent nuk ka nxjerré akt pérkatés administrativ sipas kérkesés ose ankesés sé palés,
nén kushtet e parashikuara me kété ligj. Kurse, me nenin 29 té Ligjit pér Konfliktet
Administrative pércaktohet: “’3. Nése organi i shkallés sé par€, kundér aktit t& té cilit mund té
béhet ankesa, nuk ka nxjerré asnjé vendim né bazé té kérkesés brenda gjashtédhjeté (60) ditésh
ose né njé afat mé té shkurtér té paraparé me dispozita té vecanta, pala ka té drejté t’i drejtohet
me kérkesé organit té shkallés sé dyté. Kundér vendimit té organit té shkallés sé dyté, pala mund
té fillojé konfliktin administrativ, por mundet, nén kushtet nga paragrafi 1. i kétij neni, ta fillojé
edhe nése ky organ nuk ka nxjerré vendim’’. Gjykata e shkallés sé paré iu ka referuar edhe nenit
81 paragrafi 2 dhe neni 82 par.2 té Ligjit pér Shérbimin Civil, nenit 2 té Ligji pér Zyrtaré Publik
si dhe nenit 127 paragrafi 4 dhe nenit 130 paragrafi 2 té Ligjit pér Procedurén Administrative.

Po ashtu duke mare parasysh periudhén e inicimit té procedurés administrative gjykata e
shkallés sé paré i éshté referuar dhe Ligjit pér Procedurén e Pérgjithshme Administrative nenit
124, paragrafi 6, nenit 125 paragrafi 1 si dhe nenit 127. Nga shkresat e 1éndés konstatohet pozita
e kétu paditésit referuar periudhés kontestuese zyrtar i mbledhjes sé detyrueshme, me fillim té
kontratés 07.12.2004-ATK. Kurse nga kérkesa e datés 08.06.2021 konstatohet kérkesa pér
njohjen e té drejtés né 0,5 % né emér té pérvojés sé punés sé kaluar. Me aktin-pérgjigje té datés
27.07.2021 e paditura éshté pérgjigje né kérkesén e kétu paditésit me konstatimet si né kété
pérgjigje. Mbi bazén e provave té konstatuara, gjykata e shkallés sé paré fillimisht kishte né
vémendje statusin dhe pozitén e paditésit (referuar periudhés kontestuese) si i punésuar né¢ ATK
si zyrtaré i mbledhjes sé detyrueshme nga data 07.12.2004 e né kété kuptim ndaj té njéjtit
aplikohen dispozitat e shérbimit civil e gé né rastin konkret éshté e rregulluar edhe e drejta e
ankimimit né KPMSHCK. Duke pasur parasysh se paditési nga shkresat e léndés éshté
pensionuar mé daté 07.11.2019, por se kérkesa referohet né kompensimin pér pérvojén e punés
té kaluar né shkallé prej 0.5 %, e gé né kété kuptim Gjykata e shkallés sé paré konstaton se
paditési me daté 09.06.2021 ka parashtruar kérkesé te e paditura pér njohjen e té drejtés né 0.5
% né emér té pérvojés sé punés sé kaluar, e gé lidhur me kété kérkesé ka pranuar pérgjigjen e
datés 27.07.2021 té cilén vet paditési e ka dorézuar me precizim e padisé e gé né kété rast me
pranimin e pérgjigjes lidhur me kérkesén e daté 08.06.2021 nga ana e té paditurés Gjykata e
shkallés sé paré konstaton se nga ky organ administrativ nuk kemi heshtje administrative dhe se
nuk mund té fitohet e drejta gé té inicoj procedurén Gjygésore pérderisa nuk i éshté adresuar
KPMSHCK si organ kompetent pér shqyrtimin e ankesave né shérbimin civil, né rastin konkret
pasi qé paditési ka pranuar pérgjigjen e datés 27.07.2021 dhe e cila pérgjigje nuk pérmban

elementet e aktit administrativ né kété rast nuk pérmban po ashtu késhillén juridike atéheré vie

né shprehje aplikimi i nenit 127 paragrafi 3 lidhur me paragrafin 1 té¢ LPPA, pra nése akti
administrativ éshté Iéshuar pa informacion, apo me informacion té pamjaftueshém né lidhje me
mjetet juridike administrative (késhillén juridike), afati i parashikuar nga paragrafi 1 i kétij neni
127, éshté tre (3) muaj, e gé nga kjo dispozité paditési nuk fiton té drejtén gé té parashtroj padi
né Gjykaté, por se ekziston afat ligjor pér parashtrimin e ankesés e gé éshté tre muaj. Gjykata e
shkallés sé paré duke pasur parasysh neni 81 té Ligjit pér Shérbimin Civil, ndaj pérgjigjes sé té
paditurés apo heshtjes sé saj se paditési ka mund té adresohet prané KPMSHCK dhe po ashtu né
kuptim té nenit 24 té Ligjit pér Zyrtarét Publik referuar periudhés sé datés 08.06.2021 kur dhe
kétu paditési ka iniciuar kérkesén prané kétu té paditurés, né kuptim té késaj dispozite paditési
né cilési té népunésit civil ka pasur té drejté té paragesé ankesé drejtpérdrejt né KPMSHC pér
cdo veprim apo mosveprim, qé i cenon té drejtat apo interesat e ligjshme, té drejta kéto, gé
burojné nga marrédhénia e Shérbimit Civil. Andaj né kété kuptim konstatohet mos plotésim i
kushteve ligjore né kuptim té nenit 13, 14 dhe 29 té Ligjit pér Konfliktet Administrative, né

raport me té paditurén si né plotésimin e padisé.

Gjykata e shkallés sé paré gjaté shqyrtimit té 1éndés kishte parasysh pretendimet e palés
paditése né padi, plotésim e padisé dhe shkresave té léndés vleréson se té njéjtat jané té pa
bazuara, pér faktin se né kuptim té Ligjit pér Shérbimin Civil né fuqi gjaté periudhés kontestuese
dhe po ashtu me Ligjin pér Zyrtarét Publik paditési nuk ka parashtruar mjetet juridike prané
KPMSHCK né kuptim té nénti 127 para 3 lidhur me para 1 té LPPA dhe nenit 29 par 3 té LKA-
sé, né ményré gé ti drejtohet Gjykatés lidhur me kérkesén nga marrédhénia e punés pér
kompensim. Paditési para gjykatés me padi dhe edhe pas pranimit té aktvendimit pér plotésimin
dhe precizimin e padisé dhe kérkesépadisé nuk ka bashkangjitur kérkesé apo ankesé adresuar
KPMSHCK duke pasur parasysh se dispozitat ligjore pérkatése rregullojné procedurén e ankesé
né shérbimin civil, gé pastaj té parashtroj padi né Gjykaté, paditési né asnjé fazé té procedurés
nuk ofroi déshmi qé ka vepruar né bazé té dispozitave té Ligjit pér Konfliktet Administrative,
Ligjit pér Shérbimin Civil, Ligjin pér Zyrtaret Publik, Ligjin pér Procedurén e Pérgjithshme
Administrative, pér zhvillimin e procedurés gjygésore té konfliktit administrativ, ashtu si¢
parashihen né dispozitat e sipércituara. Gjykata e shkallés sé paré kishte parasysh edhe vérejtje
e Gjykatés sé Apelit por se fillimisht ka konstatuar se nuk jané plotésuar kushtet pér fillimin e
shqyrtimit gjygésor pér faktin se Gjykata ka konstatuar né shkresat e 1éndés njé kérkesé té datés
08.06.2021 té kétu paditésit adresuar té paditurés, pastaj pérgjigjen e datés 27.07.2021 té kétu
té paditurés dhe i cili akt-pérgjigje nuk pérmban elementet e duhura té aktit administrativ andaj

né kuptim té nenit 127 par 3 té€ LPPA vie né shprehje afati i ankesés prej tre muaj, e té cilin mjet

juridik paditési nuk e ka shterur para KPMSHCK né ményré gé ti lind e drejta pér parashtrimin
e padisé. Prandaj duke marré parasysh arsyet e dhéna mé lart, gjykata e shkallés sé paré konstaton
se padia dhe kérkesa e saj si e tillé éshté e palejueshme né kuptim té nenit 34, par 1 nénparagrafi
1.1 dhe paragrafi 2, si dhe né kuptim té nenit 29 té Ligjit pér Konfliktet Administrative.

Kolegji i késaj gjykate e vleréson si té drejté kété géndrim juridik té dhéné né
aktvendimin e ankimuar, sepse me nenin 81 par.2 té Ligjit pér Shérbimin Civil té Kosovés
pércaktohet se: “2. Procedurat pér zgjidhjen e kontesteve dhe ankesave zhvillohen nga kéto
organe: 2.1. Komisioni pér Zgjidhjen e Kontesteve dhe té Ankesave; dhe 2.2. Késhilli i Pavarur
Mbikégyrés”. Ndérsa né bazé té nenit 13 té Ligjit Nr.03/L-192 pér Késhillin e Pavarur
Mbikéqyrés pér Shérbimin Civil t¢ Kosovés parashihet se vendimi i Késhillit paraget vendimin
administrativ té formés sé preré. Po ashtu me nenin 124 par.6 té Ligjit pér Procedurén e
Pérgjithshme Administrative pércaktohet se: “Shterimi i mjetit juridik administrativ té rregullt
pérkatés, éshté kusht paraprak pér ngritjen e padisé né gjykatén kompetente pér céshtjet
administrative. Pérjashtimisht, mund té ngrihet drejtpérdrejt padi né gjykaté, pa qgené e
nevojshme shterimi i mjeteve juridike administrative, né kéto raste: 6.1. nuk ekziston organi
epror; 6.2. palés sé treté i jané cenuar té drejtat apo interesat juridike nga akti administrativ gé
zgjidh ankesén, apo 6.3 parashikohet shprehimisht me ligj ”. Ndérsa, sipas nenit 13 té LKA-sé,
pércaktohet se: “Konflikti administrativ mund té fillohet kundér aktit administrativ té nxjerr né
procedurén administrative té shkallés té dyté, ose kundér aktit administrativ té nxjerré né shkallé
té paré, kundér ¢é cilit nuk éshté i lejuar ankimi”. Andaj, né kété kuptim gjykata e shkallés sé
paré me té drejté ka gjetur se vendimi i té paditurés i goditur me padi nuk éshté akt pérfundimtar
né procedurén administrative, dhe se nuk ka prova qé vérteton se paditési i ka shterur té gjitha
mjetet e brendshme juridike, pér té hapur konfliktin administrativ né gjykaté. Sepse me nenin 29
té LKA-sé, pércaktohet se: “1. Nése organi i shkallés sé dyté nuk e ka nxjerré vendimin brenda
tridhjeté (30) ditésh ose né njé afat mé té shkurtér té caktuar me dispozita té vecanta rreth

ankimit té palés kundér vendimit té organit té shkallés sé paré, ndérsa nuk e nxjerr as né afatin

e métejmé prej shtaté (7) ditésh me kérkesé té pérséritur, pala mund té fillojé konfliktin

administrativ sikur t’i éshté refuzuar ankesa. 2. N& ményrén e parashikuar né paragrafin 1. té

kéti] neni mund té veprojé pala edhe kur sipas kérkesés sé saj nuk &shté nxjerré vendimi nga

organi i shkallés sé paré, kundér aktit té té cilit nuk mund té béhet ankesa. 3. Nése organi i

shkallés sé paré, kundér aktit té té cilit mund té béhet ankesa, nuk ka nxjerré asnjé vendim né
bazé té kérkesés brenda gjashtédhjeté (60) ditésh ose né njé afat mé té shkurtér té paraparé me

dispozita té vecanta, pala ka té drejté t'i drejtohet me kérkesé organit té shkallés sé dyté. Kundér

vendimit té organit té shkallés sé dyté, pala mund té fillojé konfliktin administrativ, por mundet,

nén kushtet nga paragrafi 1. i kétij neni, ta fillojé edhe nése ky organ nuk ka nxjerré vendim”.

Prandaj, pretendimet ankimore té paditésit se gjykata e shkallés sé paré pa té drejté nuk
e ka vértetuar fare né ményré té ploté dhe té drejté gjendjen faktike edhe pérkundér gé Gjykata
e Apelit e udhézoi gé né riporceduré- rigjykim duhet ti ftoj palét dhe té hap shgyrtimin kryesor
té béjé administrimin e provave dhe vlerésimin e té gjitha provave materiale vec e ve¢ dhe né
ményré té térésishme, até nuk e béri dhe mori vendimin sikur herén e paré. Andaj si i tillé ky
aktvendim pérmban shkelje esenciale té dispozitave ligjore sepse paditési i ka shfrytézuar mjetet
por e paditura géllimisht e ka neglizhuar dhe nuk i ka léshuar kurrfaré vendimi. Kéto pretendime
ankimore kolegji i késaj gjykate nuk i aprovoi, sepse né ményré té pa kontestuar éshté vértetuar
se paditési nuk ka shterur té gjitha mjetet juridike para organeve administrative, sepse éshté fakt
se paditési edhe pas pranimit té aktvendimit pér plotésimin dhe precizimin e padisé dhe
kérkesépadisé nuk ka bashkangjitur kérkesé apo ankesé adresuar KPMSHCK duke pasur
parasysh dispozitat ligjore pérkatése té lartcekura ge rregullojné procedurén e ankesé né

shérbimin civil, gé pastaj té parashtroj padi né Gjykateé.

Nga téré kjo qé u cek mé larté dhe mbi kété gjendje faktike, kjo gjykaté konsideron se
gjendja faktike éshté vértetuar drejté dhe né ményré té ploté, ngase nuk éshté cenuar ligji né dém
té paditésit. Kolegji i késaj gjykate shqyrtoi edhe pretendimet tjera ankimore, mirépo té njéjtat
nuk i aprovoi, sepse vlerésoi se jané té pa bazuara dhe té pa argumentuara né prova konkrete dhe
nuk kané mbéshtetje ligjore pér tu aprovuar ankesa. Prandaj, sipas vilerésimit té kolegjit té késaj
gjykate, aktvendimi i ankimuar i gjykatés sé shkallés sé paré éshté i gqarté dhe i kuptueshém, si
dhe pérmban arsye té mjaftueshme pér faktet vendimtare té cilat i pranon edhe kjo gjykaté.

Duke marré parasysh se gjykata e shkallés sé paré né ményré té drejté ka zbatuar
dispozitat procedurale dhe materiale me rastin e hedhjes poshté si té parakohshme té padisé sé
paditésit, e pasi gé me pretendimet tjera ankimore njé aktvendim i tillé nuk mund té vihet né
pyetje, ankesa e paditésit u refuzua si e pa bazuar, ndérsa aktvendimi i ankimuar u vértetua si i

drejté dhe i ligjshém.
Nga sa u tha mé larté, kolegji vleréson se jané plotésuar kushtet ligjore nga neni 209 pika
b) té LPK-sé té aplikueshém sipas nenit 63 t€ LKA-s&, pér té vendosur si né dispozitiv té kétij

aktvendimi.

GJYKATA E APELIT E KOSOVES NE PRISHTINE
AA.Nr.356/2023, mé daté 08.07.2024

Kryetari i kolegji
Ramiz Kugqi

